Umsögn um þingályktunartillögu iðnaðarráðuneytis  um vernd og nýtingu orkuauðlinda.
Virkjun Ölfusáar
Við teljum það vera afleita hugmynd að ætla að virkja Ölfusá við Selfoss. Það þýðir nánast vatnslausan  árfarveg í gegnum bæinn. Þar sem Ölfusá rennur nú með 350-400 m³/sek áætlar framkvæmdaaðili að gera margar manngerðar steynsteyptar bríkur sem ætlað yrði að sjá til þess að þeir 15 m³/sek sem renni enn í farveginum geti “bleitt“ farveginn. Þar fyrir ofan, á móts við Laugardæli, mun rísa stífla sem vísar vatni Ölfusár í jarðgöng fram hjá þorpinu og út í farveginn á móts við Straum í Árbæjarhverfi. 2010 veiddust af laxastofnum Ölfusár-Hvítár um 18% af öllum laxi í náttúrulegum ám.

[bookmark: _GoBack]Við búum rétt hjá Ölfusá og höfum gert alla ævi. Það þýðir að við höfum verið það heppnar að fá að njóta þessa fallega útsýnis sem áinn hefur upp á að bjóða. Við getum ekki byrjað á að ímynda okkur fyrir hversu miklum missi við og aðrir Selfyssingar yrðum fyrir ef að þetta yrði tekið burt.

Helstu gallar og hættur virkjunar:
1. Uppkaup á veiðirétti er ólögleg aðgerð og áformar Bæjarstjórn Árborgar slíkt.
2. Flóðahætta af veðurfarsástæðum, til dæmis aukning á vatnsmagni.
3. Flóðahætta af til dæmis náttúruhamförum, jarðskjálftum eða eldgosum sem geta valdið stíflurofi.  Við búum nú á Íslandi, við getum alltaf átt von á slíku. Ef það yrði þá myndi vatnið í lóninu hellast yfir bygðina fyrir neðan.
4. Aurburður niður í farveginn neðan við stíflu. Þegar rennsli verður það mikið að opna þurfi botnlokur fer botnfall af stað, sem annars hefði skilað sér niður jafnt og þétt með eðlilegu rennsli án virkjunar. Leirinn  mun setjast á bakka árinnar allt til sjávar og valda loftmengun þegar hann þornar og fýkur. Auk þess mun aurinn tefja uppgöngu fiska ásamt því að leggst yfir hrogn og kæfa þau.
5. Í inntakslónum fellur jarðefni til botnsins og hvert á að dæla meira en 75 þúsund rúmmetrum, eins og er spáð fyrir að þurfi að gera í Urriðafossvirkjun,  á hverju ári, þegar það býr fólk allt í kringum lónið. Einnig er líklegt að leðjan úr lóninu yrði talsvert meiri en í Urriðafossvirkjun.
6. Lón af fyrirhugaðri stærð mun  hafa áhrif á lofthita, dýrlíf og flóru aðliggjandi svæða og getur orðið  þess valdandi að mývargi skapist kjöraðstæður til lífs með tilheyrandi vandræðum fyrir menn og dýr.
7. Niðurganga laxfiska. Seiði sem fara inn í lónið verða fyrir afráni af völdum fisks og fugla. Fari þau í hverfla virkjunar verða mikil afföll.  Eigi ekki að taka fyrir göngur fiska niður ánna þarf að stýra þeim framhjá lóninu og niður fyrir virkjun í skurði sem nær frá stíflum og uppfyrir lónið. Eins og vel hefur komið fram nýlega í umræðu um Urriðafossvirkjun er seiðaveita ekki lausn á þessum málum. Í því sambandi bendi ég á erindi dr. Margaret J. Filardo forstöðumanns Fiskvegamiðstöðvarinnar (Fish Passage Center) í Oregonfylki í Bandaríkjunum, sem hún hélt á vegum Verkfræði- og náttúruvísindasviðs Háskóla Íslands, Stofnunar Sæmundar Fróða og NASF,verndarsjóðs villtra laxastofna.  Fyrirlesturinn hélt hún í Háskólabíói 3. nóvember síðast liðinn. Hann var haldin vegna þess að nú stendur yfir opið umsagnarferli um drög að þingsályktun um verndun og nýtingu náttúrusvæða með áherslu á vatnsafl og jarðhitasvæði. Athyglin beinist meðal annars að villtu laxa- og sjóbirtingsstofnunum í Þjórsá og áhrifum virkjana í neðri hluta árinnar á þá.
Dr. Filardo hefur í tvo áratugi verið leiðandi í rannsóknum á lífsskilyrðum laxastofna í virkjuðum ám. Hjá Fish Passage Center í Oregon-fylki eru rannsakaðar gönguleiðir seiða og fullorðinna fiska og veitt ráðgjöf um gerð fiskvega í ám sem hafa verið virkjaðar til raforkuframleiðslu.
Fyrirlestur dr.Filardo má nálgast á www.ssf@hi.is 
Tökum sem dæmi Snake river, stærsta þverá Columbíuánnar í norður Ameríku. Laxar synda 1448 km til að komast að Snake river en aðgangur þeirra að ánni hefur verið lokaður af mönnum. Laxinn þar er nánast útdauður og eina leiðin til að bjarga laxstofninum er að rífa niður virkjunina. 
Það hefur kostað Bandaríkjamenn marga milljarða dala að reyna að halda stofninum við. 
    
Við undirritaðar teljum fráleitt að stífla Ölfusá við Selfoss. Ferum við fram á að Selfossvirkjun verði færð í verndarflokk af ofangreindum ástæðum.

